
Azərbaycan Respublikası Daxili İşlər Nazirliyinin Daxili Qoşunlarının HƏRBİ VƏTƏNPƏRVƏRLİK qəzeti

“Hər kəs gücümüzü gördü. Hər kəs

qüdrətimizi gördü, iradəmizi gördü. Bu

dəmir yumruq onların belini qırdı, onların

başını əzdi. Bu, birlik yumruğudur, bu, güc

yumruğudur. Bundan sonra Azərbaycan

yalnız inkişaf, tərəqqi yolu ilə gedəcək.

Bundan sonra da biz ordu quruculuğu

işində əməli addımlar atacağıq, ordumuzu

daha da gücləndirəcəyik”.

İlham ƏLİYEV
Azərbaycan Respublikasının Prezidenti

“Xalq” qəzetinin müxbiri Vaqif
Bayramovun müəllifi olduğu “Vətən
müharibəsində Azərbaycan hərbçiləri
peşəkarlıq, qəhrəmanlıq, həm də fəda-
karlıq göstərdilər” başlıqlı məqalənin ic-
timai aktuallığını nəzərə alaraq,  ixtisarla
oxucularımıza təqdim edirik.

Azərbaycanın ötən il sentyabrın 27-də
işğalçı Ermənistana qarşı başladığı əks-
hücum əməliyyatı ilə təcavüzkarın 30 il ər-
zində işğal altında saxladığı əzəli-əbədi tor-
paqlarımız azad olundu. Bu, ölkə Preziden-
ti, Silahlı Qüvvələrimizin Ali Baş Koman-
danı İlham Əliyevin müdrik siyasətinin və
Azərbaycan Ordusunun qüdrətinin, döyüş
ruhunun məntiqi nəticəsi idi. Dövlətimizin
başçısının vurğuladığı kimi, Müzəffər Silah-
lı Qüvvələrimiz bu savaşla təkcə faşist Er-
mənistan dövlətini deyil, həm də insanlığa
qənim kəsilən faşizmi məğlubiyyətə uğ-
ratdı.

Prezident İlham Əliyev avqustun 30-da
Vaqif Poeziya Günlərinin rəsmi açılış mə-
rasimində çıxış edərkən bu məqama toxu-
naraq bildirdi ki, xalqı mız erməni qəsbkar-
lığı, faşizmi ilə heç vaxt barışmadı: “İşğal
dövründə mən dəfələrlə deyirdim ki, biz
heç vaxt bu vəziyyətlə barışmayacağıq, iş-
ğal edilmiş bütün torpaqları, o cümlədən,
Şuşanı nəyin bahasına olursa-olsun, işğal-
çılardan azad edəcəyik”.

Dövlətimizin başçısı nitqində daha son-
ra Ermənistanın torpaqlarımızı tərk etməsi
ilə bağlı aparılan danışıqlar prosesinin
30 ilə yaxın davam etdiyini, lakin bunun
heç bir nəticəsi olmadığını vurğulayaraq,
dedi ki, indiki hadisələrin gedişatı, habelə
İkinci Qarabağ müharibəsindəki dövr və
beynəlxalq güclərin hərəkətləri onu göstərir
ki, bu məsələ heç vaxt danışıqlar yolu ilə öz
həllini tapa bilməzdi: “Çünki bizi, azərbay-
canlıları bu vəziyyətlə barış dırmaq istəyir-
dilər. Bu vəziyyəti, yəni dondurulmuş mü-
naqişəni alternativsiz bir variant kimi təq-
dim etməyə çalışır dılar. Bizim isə tam baş-

qa fikrimiz var idi və mən bunu heç vaxt
gizlətmirdim. Deyirdim ki, əgər məsələ sülh
yolu ilə öz həllini tapmasa, biz öz ərazi bü -
tövlüyümüzü müharibə yolu ilə bərpa edə-
cəyik. Beynəlxalq hüququn bütün norma və
prinsipləri bu haqqı bizə tanıyır. BMT-nin
Nizamnaməsi, BMT Təhlükəsizlik Şurası-
nın qətnamələri, tarixi ədalət bu haqqı bizə
verib. Biz buna nail olduq”.

Bəli, Azərbaycan itirilmiş torpaq larına,
haqq-ədalətə 30 il ərzində apardığı danı-
şıqlarla deyil, müharibə, döyüş yolu ilə qo-
vuşdu. Qırx dörd günlük Vətən savaşında
parlaq qələbə qazanıldı. Prezident İlham
Əliyevin vurğuladığı kimi, tariximizdə əbədi
ya şayacaq bənzərsiz bir zəfərlə düşmən
doğma diyarımızdan qovuldu, Qara bağ
qaytarıldı, ərazi bütövlüyümüzə nail olun-
du, şəhidlərimizin qisası alın dı. Beləliklə,
ədalət, beynəlxalq hüquq bərpa edildi.

Dövlətimizin başçısı yuxarıda xatırlatdı-
ğımız çıxışında diqqətçəkən bir məqama
da toxundu. Bildirdi ki, işğal dövründə bir
çoxumuz – həm keçmiş məcburi köçkünlər,
həm bütün Azərbaycan xalqı, o cümlədən
də Azərbaycan Prezidenti fikirləşirdi ki,
dünyada ədalət yoxdur. Çünki bu ol saydı,
ölkəmiz bu vəziyyətə düşməzdi: “Ancaq
həyat göstərdi ki, ədalət var, sadəcə, dö-
zümlü olmaq lazımdır, səbirli olmaq lazım-
dır, ədalətə inan maq lazımdır və ədalətə
nail olmaq üçün çalışmaq lazımdır, hədəfə

doğru getmək lazımdır. Ədaləti bərpa et-
mək üçün fədakarlıq göstərmək lazımdır.
Bu gün biz hamımız ürəyimizdə deyirik və
açıq deyirik ki, bəli, ədalət var, ədalət bərpa
edildi...”.

Vətən müharibəsində tarixi qələbə Pre-
zident, Ali Baş Komandan İlham Əliyevin
rəhbərliyi ilə Azərbaycan Or dusunun yük-
sək peşəkarlığı, rəşadəti, cəsarəti, qəhrə-
manlığı, eyni zamanda, fədakarlığı nəticə-
sində əldə olundu. Belə bir müzəffər ordu-
nun yaradılması isə dövlətimizin başçısının
prezidentlik fəaliyyəti dövründə hər zaman
diqqət yetirdiyi prioritet istiqamətlərdən biri
idi. Xatırladaq ki, 2003-cü ildə andiçmə mə-
rasimindəki nitqi zamanı Prezident İlham
Əliyev demişdi: “Azərbaycanda ordu quru-
culuğu sahəsində də böyük işlər görülmüş-
dür. Ölkəmizdə güc lü ordu yaradılmışdır və
bu proses davam edəcəkdir. Bu məsələ
daim mənim diqqət mərkəzimdə olacaq dır.
Azərbaycanın çox güclü ordusu olmalıdır.
O, qarşıda duran bütün məsələləri həll et-
mək iqtidarında olmalıdır. Əminəm ki, Azər-
baycanın iq tisadi potensialı ordumuzun ən
yüksək standartlara cavab verməsinə və
qarşıda duran bütün vəzifələri yerinə yetir-
məsinə imkan verəcəkdir”.

Ölkə rəhbəri ötən illər ərzində bu vədi-
nə sadiq qaldı, respublikamız da ordunun
gücləndirilməsi ilə bağlı olduqca mühüm iş-
lər gördü. Silahlı Qüvvələrimizdə keyfiyyət

və kəmiyyət dəyişikliklərinin yaranmasına
nail oldu. Azərbaycan Ordusu bu güc-qüd-
rətini 2016-cı ilin aprelində sübut etdi. Hə-
min ayın 2-də Ermənistan ordusunun təxri-
batlarına cavab olaraq, Silahlı Qüvvələri-
miz sürətli əks-hücum əməliyyatı ilə düş-
məni ağır məğlubiyyətə uğradaraq, Füzu li,
Cəbrayıl və Ağdərə rayonlarının işğal altın-
dakı ərazilərinin 2 min hektardan çox his-
səsini düşməndən təmizlədi. Həmçinin,
minlərlə hektar ərazi Azərbaycan Ordusu-
nun tam nəzarətinə keçdi. Ordumuz dörd -
günlük Aprel döyüşləri ilə xalqımıza qələbə
sevinci yaşatdı.

Ermənistan silahlı qüvvələri bu döyüşlər-
də böyük itkilər verdi. Düşmənin 320-dən
artıq hərbçisi məhv edildi, 500-dən artıq
hərbi qulluqçusu yaralandı, 30-dək tankı və
digər zirehli texnikası, 25-dən artıq ar tille-
riya qurğusu sıradan çıxarıldı, Suqovuşan
yaşayış məntəqəsində yerləşən qərargahı
və əsas hərbi hissələri dağıdıldı. Ağdərə-
Suqovuşan, Cəbrayıl istiqamətindəki yolla-
rın nəzarətdə saxlanılmasına imkan verən
strateji mövqelər ələ keçirildi.

Azərbaycan Ordusu daha bir uğuru Ap-
rel döyüşlərindən iki il sonra – 2018-ci ilin
mayında Günnüt zəfəri ilə qazandı. Bu
uğurlu əməliyyat nəticəsində Naxçıvan
Muxtar Res publikasının 11 min hektardan
artıq ərazisi və Şərur rayonunun Günnüt
kəndi düşməndən azad edilərək dövlət sər-
hədi boyunca əlverişli mövqelər Azərbay-
can Ordusunun nəzarəti altına keçdi. Be-
ləliklə, Əlahiddə Ümumqo şun Ordusunun
müdafiə zolağının ön xəttinin dövlət sər-
hədi boyu əlverişli mövqelərə irəli çəkilməsi
əməliyyatı uğurla nəticələndi, qarşıya qo-
yulan məqsədə nail olundu.

Ermənistan bütün bu dərslərdən nəticə
çıxarmadı. Ötən il iyul ayının 12-16-da Azər-
baycan – Ermənistan dövlət sərhədinin To-
vuz rayonu istiqamətində daha bir məqsəd-
yönlü təcavüzkar hərəkəti törətdi. Bu silahlı
hücum təsadüfi bir hərbi insident olmayıb,
Ermənistanın Azərbaycan Respublikasına
qarşı qanunsuz güc tətbiqinin növbəti açıq
təzahürü kimi diqqət çəkdi və ölkəmizin ye-
ni ərazilərini zəbt etmək məqsədi daşıdı.

Bədxah düşmənin təcavüzünün bu də-
fə də Silahlı Qüvvələrimiz tərəfindən layi-
qincə cavablandırılmasına bax mayaraq,
Ermənistan yenə növbəti işğalçı siyasətini
həyata keçirmək iddiasından əl çəkmədi. 

Yeri gəlmişkən, ötən müddətdə ordu-
muz tərəfindən aparılan əks-hücum əmə-
liyyatlarının ən böyük nəticələrindən biri
o oldu ki, Silahlı Qüvvələrimiz mənəvi-psi-

xoloji, dö yüş ruhu, sosial, ictimai, texniki
təchizat, silah-sursat, peşəkarlıq baxımdan
Ermənistan ordusunu müqayisəolunmaz
dərəcədə qabaq ladığını təsdiqlədi və təbii
ki, düşmən də bu üstünlüyü tam anladı. Er-
məni ictimaiyyəti bu prosesdə gerilədiyini,
uduzduğunu öz üzərində açıq-aydın hiss
etdi.

Ermənistan ordusunun ötən il sentya-
brın 27-də təxribat törədərək, ölkəmizə hü-
cuma keçməsi, müxtəlif növ silahlardan,
o cümlədən, ağır artilleriyadan istifadə
edərək ya şayış məntəqələrimizi və hərbi
mövqelərimizi bir neçə istiqamətdən atəşə
tutması Azərbaycan Silahlı Qüvvələrini
əks-hücum əməliyyatlarına başlamağa
məcbur etdi. Prezident, Ali Baş Koman-
dan İlham Əliyevin rəhbərliyi ilə ordumuz
44 gün davam edən müharibədə möhtə-
şəm qələbə qazanaraq, dünya hərb tari-
xinə yeni şanlı səhifələr yazdı. Silahlı Qüv-
vələrimiz döyüş meydanında Ermənistanın
“güclü, məğlubedilməz” ordu mifini birdəfə-
lik darmadağın etdi.

Azərbaycanın bu möhtəşəm qələbəsi
Prezident İlham Əliyevin uzun illər ərzində
apardığı uğurlu xarici və daxili siyasətlə
bərabər, ordu quru culuğu sahəsində fəda-
kar fəaliyyətinin məntiqi nəticəsidir. Elə bu-
na görə də bu gün bir çox ölkədə Azər-
baycanın hərbi təcrübəsi öyrənilir. Prezi-
dent İlham Əliyev bununla bağlı çıxışlarının
birində deyib: “Biz texniki cəhətdən ən
müasir silahlarla təchiz edilmişik və İkinci
Qarabağ müharibəsi bunu göstərdi, o vi-
deogörüntülər var. İndi onlar bir çox ölkədə
öyrənilir və öyrəniləcək, hərbi kitablara
salınacaq”.

Prezident, həmçinin, qeyd edib ki, tək-
cə silahlarla müharibəni qazanmaq müm-
kün deyil. “Bayrağı qaldıran, bayrağı düş-
mənin mövqeyinə san can, azad edilmiş
torpaqlara sancan əsgərdir, zabitdir. Bizim
əsgər və zabitlərimiz aslan kimi vuruşdu lar.
Şəhidlər verdik. Allah bütün şəhidlərimizə
rəhmət eləsin! Onların valideynlərinə Allah
səbir versin! Yaralı hərbçilərimiz var, onlar
da sağalırlar. Onların bir çoxu artıq sağalıb.
Allah onlara şəfa versin! Biz qəhrəman əs-
gər və zabitlərimizin hesabına qələbə qa-
zanmışıq. Təkcə Şuşanın işğaldan azad
edilməsi əməliyyatı, əminəm ki, tarixdə
əbədi qalacaq. Demək olar ki, yüngül si-
lahlarla dərədən, meşələrdən, dağlardan
keçərək əlbəyaxa döyüşdə düşməni məhv
etdik, Qarabağın tacı olan Şu şanı azad et-
dik”, – deyə ölkə rəhbəri vurğulayıb.

Vətən müharibəsində Azərbaycan hərbçiləri peşəkarlıq, qəhrəmanlıq, həm də fədakarlıq göstərdilər

15 sentyabr 1918-ci il. Azərbaycan
tarixinə ən şərəfli və qürurverici günlərdən
biri kimi yazılmış məhz bu tarixdə Nuru
Paşanın rəhbərlik etdiyi Qafqaz İslam Or-
dusu və Azərbaycan Korpusu Bakını er-
məni-bolşevik işğalından azad edib. 103 il
əvvəl baş verən bu hadisə nəticəsində
həm ölkəmizin müstəqilliyi təmin olunub,
həm də ermənilərin və bolşeviklərin Bakı
və ətraf rayonlardakı ağalığına son
qoyulub.

1918-ci il mayın 28-də Azərbaycanın
müstəqilliyinin elan olunmasına baxmayaraq,
Bakı və ətraf rayonlar hələ də erməni-bol-
şevik işğalı altında idi. Belə olan halda, Azər-
baycanın dövlət müstəqilliyini təsəvvür etmək
çox çətin görünürdü. Müstəqilliyə təzə qovuş-
muş, beynəlxalq aləmdə hələ tanınmayan
gənc dövlətimizin isə ərazi bütövlüyünü təmin
etmək imkanları yetərincə deyildi. Belə bir şə-
raitdə özünün çox ağır durumuna rəğmən Os-
manlı Türkiyəsi Azərbaycanın ərazi bütövlü-
yünü təmin etmək məqsədilə Nuru Paşanın
komandanlığı ilə Qafqaz İslam Ordusunu
Azərbaycana göndərdi. Avropa dövlətlərinin
türk qoşunlarının Azərbaycana gəlməsinə eti-

raz etməsinə və müxtəlif yollarla təzyiqlər
göstərməsinə baxmayaraq, qardaş köməyini
əsirgəməyən, ölkəmizi tək qoymayan Osman-
lı Türkiyəsi 1918-ci ilin avqust-sentyabr ayla-
rında öz tarixi vəzifəsini şərəflə yerinə yetirdi.
Sentyabrın 15-də Qafqaz İslam Ordusu və
Azərbaycan Korpusu qarşısına qoyduğu mis-
siyanı uğurla başa çatdıraraq, Bakını işğalçı-
lardan təmizləməklə Azərbaycan dövlətçiliyi-
nə qardaş töhfələrini verdi, Azərbaycan xal-
qını darda qoymadı.

Tarix elmləri doktoru, professor Anar
İsgəndərovun bu şanlı hadisə ilə əlaqədar
yazdığı və tarixi faktlara əsaslanan  məqalə-
sində maraqlı məlumatlar verilib: “... Sentya-
brın 15-də döyüşlər səhər saat 05:30-da baş-
landı. Bütün qüvvələrin əsas vəzifəsi kimi Ba-
kının ələ keçirilməsi müəyyənləşdirildi. Səhər
saatlarında bütün istiqamətlərdə başlanan
hücum öz uğurlu nəticəsini verdi. Qafqaz İs-
lam Ordusunun qarşısının alınmasının qeyri-
mümkünlüyünü görən “Sentrokaspi” rəhbərliyi
danışıqlara başlamağı qərara aldı. Saat
10:30-da “Sentrokaspi” ordusunun qərb cəb-
həsinin komandanı üzərində ağ bayraq asılan
avtomobillə 5-ci diviziyanın qərargahına
yaxınlaşdı... 

Bakı azad edilərkən 17 erməni, 9 rus,
10 gürcü zabiti, 1151 erməni, 383 rus, 4 ingilis
və 113 nəfər müxtəlif millətdən olan əsgər əsir
götürüldü.

Təkcə avqustun əvvəllərindən sentyabrın
15-dək Bakı uğrunda gedən döyüşlərdə 5-ci
Qafqaz diviziyası 1130-dək şəhid vermişdir.
Ümumiyyətlə, Qafqaz İslam Ordusu iyunun
ortalarından sentyabrın 15-dək Azərbaycanın
azadlığı uğrunda döyüşlərdə dörd mindən
çox əsgər və zabit şəhid vermişdi. Bu döyüş-
lərdə Azərbaycan könüllü dəstələrinin də itki-
ləri kifayət qədər idi”.

Qəhrəman türk əsgərlərinin şücaəti və
qanı bahasına Bakı və digər rayonların azad
olunması ilə Azərbaycan Xalq Cümhuriyyəti
hökuməti öz hakimiyyətini ölkənin bütün
hüdudlarında təmin etdi. 

Azərbaycan hökumətinin başçısı Fətəli
xan Xoyski Bakının azad edilməsi münasibə-
tilə Nuru Paşaya yazırdı: “Cəsur türk əsgərlə-
rinin Azərbaycanın paytaxtı olan Bakını düş-
məndən təmizləməsi münasibətilə millətimin
adından dünyanın ən cəsur və soylu əsgəri
olan türkün oğullarına minnətdar olduğumuzu
ərz etməklə iftixar edirəm. Millət sizə minnət-
dardır”.

Türk ordusunun Bakını bolşevik-daşnak
işğalından azad etməsi şəhərdə əsl bayrama
səbəb oldu. 

Möhtəşəm və tarixi qələbədən iki gün
sonra, sentyabrın 17-də Azərbaycan Xalq
Cümhuriyyətinin paytaxtı Gəncədən Bakıya
köçürüldü. 

Amma Antanta dövlətlərinin Osmanlı
Türkiyəsinə təzyiqi getdikcə daha da artırdı.
Ona görə də qısa müddətdən sonra türk
qoşunları Bakını tərk etməli oldular.

1918-ci il sentyabrın 15-də Bakının azad
olunması Azərbaycan-Türkiyə dostluğu və
qardaşlığı zəminində müstəsna əhəmiyyət
daşıyan böyük hadisədir. 

Aradan uzun illər keçməsinə baxmaya-
raq, Türkiyə ordusu tərəfindən göstərilən
qardaşlıq köməyi heç vaxt unudulma-
yacaq, Azərbaycan xalqı tərəfindən daim
minnətdarlıq hissi ilə xatırlanacaq.

Mətbuat xidməti

Bakının  ermənİ-Bolşevİk  İşğalından  
azad  edİlməsİndən  103  İl  ötür

Daxili Qoşunların hərbi hissələ-
rinin həyatı, müxtəlif bölmələrin
fəaliyyəti barədə müntəzəm olaraq
yerlərdəki ştatdankənar müxbir
postlarımızdan məlumat alırıq. Bu
məlumatlarda hərbi qulluqçularımı-
zın xidmətdə əldə etdiyi uğurlar öz
əksini tapır. Bu dəfə Daxili Qoşun-
ların Ali Hərbi Məktəbinin komen-
dant bölüyünün xidməti fəaliyyətini
işıqlandıracağıq.

Daxili Qoşunların Ali Hərbi
Məktəbinin komandanlığı tərəfin-
dən müsbət xarakterizə olunan ko-
mendant bölüyünün şəxsi heyəti
daim ayıq-sayıqlığı və əzmkarlığı
ilə fərqlənir.     

“Komendant bölüyü döyüş bay-
rağının, ona tapşırılmış obyektlərin
mühafizə və müdafiəsi zamanı
yüksək nizam-intizam və döyüş ha-
zırlığı nümayiş etdirir. Bölükdə xid-
mət etmək üçün əsgərlərin seçil-
məsi, hazırlanması məktəbin və
komendant bölüyünün komandan-
lığı tərəfindən diqqət mərkəzində
saxlanılır”. Bu sözləri bölük koman-
dirinin müavini baş leytenant Mə-
zahir Ağalarov söylədi. O bildirdi ki,
seçilmiş hərbi qulluqçulara bölüyün
hərbi hissənin həyatında rolu, dö-
yüş xidmətinin əhəmiyyəti və xü-
susiyyətləri izah olunur, xidmət
müddətində onların fəaliyyətinin
əsasını təşkil edən Silahlı Qüvvə-
lərin Qarnizon və Qarovul Xidmət-
ləri Nizamnaməsinin müvafiq mad-
dələri izah olunur, həmçinin, aidiy-
yəti olan digər normativ sənədlərin
tələbləri çatdırılır.

Komandir müavini qeyd etdi ki,
bölüyün şəxsi heyəti hərbi hissədə
fiziki, atəş və mənəvi-psixoloji ha-

zırlığı baxımından digər bölmələr-
dən müsbət cəhətdən fərqlənir.
Komendant bölüyünün fəaliyyətinə
hərbi qulluqçuların yüksək əhval-
ruhiyyəsinin təsir qüvvəsi böyük-
dür. Bunun üçün mütəmadi olaraq
şəxsi heyətlə fərdi və qrup halında
söhbətlər aparılır, onlar arasında
nizam-intizamın möhkəmləndiril-
məsi məqsədilə bölüyün koman-

danlığı birgə fəaliyyət göstərir:
“Xidmətə cəlb edilməzdən bir gün
əvvəl hərbi qulluqçuların mənəvi-
psixoloji vəziyyətləri öyrənilir, sağ-
lamlıqları tibb xidmətinin həkimləri
tərəfindən yoxlanılır və ciddi nəza-
rətdə saxlanılır”. 

Baş leytenant M.Ağalarov bölü-
yün hərbi qulluqçularının asudə
vaxtlarının səmərəli təşkili barədə
də məlumat verdi. Vurğuladı ki, bu-
nun üçün məktəbdə bütün lazımi
şərait var. 

O, komendant bölüyünün qa-
baqcıl müddətli həqiqi hərbi xidmət
hərbi qulluqçularından baş əsgər-

lər Yusif Mürsəlov, Fərid Məmməd-
li, əsgərlər İlham Rəhmanov və
Kamran Ağazadənin xidmətlərini
müsbət qiymətləndirərək, onların
öz vəzifələrinin öhdəsindən layiqin-
cə gəldiklərini və şəxsi heyətə nü-
munə olduqlarını dedi.

Ali Hərbi Məktəbin

ştatdankənar müxbir postu

KOMENDANT  BÖLÜYÜ  QABAQCILLAR  SIRASINDADIR 16073 saylı hərbi hissənin xü-
susi təyinatlı dəstəsinin döyüş ha-
zırlığının qorunub saxlanılmasında
xüsusi əhəmiyyət kəsb edən böl-
mələrdən biri xüsusi təyinatlı dəstə-
nin istehkamçı yarımqrupudur. Ya-
rımqrup komandiri-baş istehkamçı
baş çavuş Kənan Kərimov 2010-cu
ilin aprel ayından Daxili Qoşunların
sıralarındadır. Orta təhsilini tamam-
ladıqdan sonra müddətli həqiqi hər-
bi xidmət hərbi qulluqçusu kimi Da-
xili Qoşunların 67987 saylı hərbi
hissəsində xidmət keçib. Daha
sonra müddətdən artıq həqiqi hərbi
xidmət hərbi qulluqçusu olaraq xid-
mətini davam etdirib. 2011-ci ildən
16073 saylı hərbi hissədə müxtəlif
vəzifələrdə xidmət edib. 2015-ci ilin
fevral ayından hazırkı vəzifədədir.
Hərbi hissə komandanlığı və xüsu-
si təyinatlı dəstənin komandiri ma-
yor Zaur Rəhimov tərəfindən müs-
bət xarakterizə olunur. Xidməti-və-
zifə borclarını layiqincə yerinə ye-
tirdiyinə, şəxsi nümunə və yüksək
hərbi intizam nümayiş etdirdiyinə
görə dəfələrlə mükafatlandırılıb.

Baş çavuş K.Kərimovla söhbət
zamanı bildirdi ki, istehkamçı ya-
rımqrupunun əsas vəzifələri təhkim
olunmuş ərazidə sahibsiz qalmış
şübhəli əşyaların zərərsizləşdiril-
məsi, partlamamış hərbi sursatla-
rın - partlayıcı maddələrin və mina-
ların aşkar olunaraq təhlükəsiz ha-
la gətirilməsi və ya partladılmasıdır.
Eləcə də dövlət əhəmiyyətli tədbir-
lərin keçirildiyi əraziyə daxil olan
avtomobillərdə axtarışlar aparıla-
raq naməlum əşyaların, partlayıcı
maddələrin aşkar edilməsi isteh-
kam yarımqrupunun qarşısında du-
ran vacib tapşırıqlardandır.

Yarımqrup komandiri söylədi ki,
qoyulan tapşırıqların keyfiyyətlə ic-
ra edilməsi məqsədilə hərbi hissə
komandirinin təsdiq etdiyi müvafiq
plana əsasən, şəxsi heyətlə mütə-
madi olaraq məşğələlər keçirilir.
Hər həftənin şənbə günü ixtisas ha-
zırlığı üzrə nəzəri və praktiki məş-
ğələlər təşkil olunur. Bundan əlavə,
yarımqrupun şəxsi heyəti ərazidə
minaların axtarılması, tapılması,
minaların əraziyə döşənməsi, mi-
nalı ərazidən keçidlərin açılması,
avtomobillərin yoxlanılması, şübhə-
li bilinən bağlamalara təhlükəsizlik
qaydalarına əməl edilərək yaxın-
laşma, səyyar minaaxtaran cihaz-
larla işləmə qaydasının öyrədilməsi
və başqa mövzularda məşğələlərə

cəlb olunur.    
Bundan əlavə, baş çavuş K.Kə-

rimov məlumat verdi ki, istehkam-
çıların döyüş hazırlığı ayda iki dəfə
hərbi hissə komandiri və iki dəfə
xüsusi təyinatlı dəstənin komandiri
tərəfindən yoxlanılır: “İstehkamçıla-
rın peşə vərdişlərinin təkmilləşdiril-
məsi hər zaman diqqətdə saxlanı-
lır. Bunun üçün hərbi qulluqçuları-
mız mütəmadi olaraq müxtəlif kurs-
lara cəlb olunurlar. Deyə bilərəm ki,
yarımqrupun bütün şəxsi heyəti
Azərbaycan Respublikasının Mina-
təmizləmə Agentliyinin təşkil etdiyi
kurslarda müvəffəqiyyətlə iştirak
edib və onlara sertifikatlar təqdim
olunub”.

O özü də 2016-cı ilin dekabr
ayında Türkiyə Respublikasının İz-
mir şəhərində keçirilən ikihəftəlik
müvafiq kursda iştirak edib. Burada
müxtəlif mina və mərmilərin növləri,
taktiki-texniki xüsusiyyətləri, onların
sökülməsi və yığılması qaydaları
öyrədilib. Kursu birinciliklə başa vu-
ran hərbi qulluqçumuza sertifikat

təqdim olunub. 
Xidmət etdiyi müddət ərzində,

həmçinin, müxtəlif kurslarda qa-
zandığı bilik və bacarıqlar ötən il
sentyabrın 27-də başlayan Vətən
müharibəsi zamanı ona qarşılaşdı-
ğı çətinlikləri aradan qaldırma-
sında böyük köməklik göstərib. Mü-
haribənin ilk günündən tabeliyində-
ki şəxsi heyətlə birlikdə döyüşlərə
qatılan hərbi qulluqçumuz Füzuli,
Cəbrayıl, Şuşa istiqamətlərində
aparılan əməliyyatlarda böyük cə-
sarət və qəhrəmanlıq nümayiş et-
dirib. Otuz ilə yaxın müddət ərzində
işğal altında qalan torpaqlarımızın
azad olunmasına öz töhfəsini ve-
rən baş çavuş K.Kərimov noyabrın
8-də Şuşa istiqamətində yaralanıb. 

Azərbaycan Respublikası Pre-
zidentinin imzaladığı 22.12.2020-ci
il tarixli və 29.12.2020-ci il tarixli
müvafiq sərəncamlarla baş çavuş
K.Kərimov “Cəbrayılın azad olun-
masına görə” və “Şuşanın azad
olunmasına görə” medalları ilə təltif
edilib.

Hazırda xidmətini davam etdi-
rən hərbi qulluqçumuz bundan
sonra da qarşıya qoyulan tapşırıq-
ların vaxtında və keyfiyyətlə yerinə
yetirilməsinə daim hazır olduqlarını
vurğuladı.  

O, xidməti fəaliyyəti ilə fərqlə-
nən və vəzifələrinin öhdəsindən
layiqincə gələn hərbi qulluqçular-
dan baş çavuşlar Tahir Əliyev, İlqar
Əhmədov və çavuş İbrahim Kutla-
sovun adlarını çəkdi.

kapitan Xədicə Hacızadə

PEŞƏ VƏRDİŞLƏRİNİN TƏKMİLLƏŞDİRİLMƏSİ
DİQQƏTDƏ SAXLANILIR

El dilində “musiqi ruhun qidasıdır”, “mu-
siqi sərhəd tanımır”, “musiqinin dili olmur”
kimi deyimlər var. Həqiqətən də bəşər öv-
ladı yarandığı gündən müasir dövrümüzə-
dək dahi bəstəkarlar tərəfindən bəstələnən
və ifaçıların, instrumentalistlərin bizə bəxş
etdikləri musiqi xəzinəsini dinlədikcə bir an-
lıq sehirli aləmə qapılırsan. Zaman və mə-
kan tanımayan həyati musiqi, sözün əsl
mənasında, dilindən asılı olmayaraq insan
qəlbinin dərinliyinə nüfuz edərək sarı simə
toxunur. 

Haqqında danışacağımız hərbi qulluq-
çumuz da dünyanı dərk edəndən bu günə
kimi musiqi ilə yaşayır və yaradır. Daxili qo-
şunların nümunəvi göstərici hərbi orkestrin-
də konsertmeyster baş gizir Əfqan Güləli-
yev 21 illik çətin və şərəfli xidmət yolu ke-
çib. O, 1977-ci il aprelin 7-də Sumqayıt şə-
hərində anadan olub. 1992-ci ildə Sum-
qayıt şəhəri 6 saylı orta məktəbin 8-ci sin-
fini bitirib. Hələ uşaq olarkən musiqiyə ma-
rağı olan Əfqan musiqiçi kimi yetişmək ar-
zusunu reallaşdırmaq üçün Soltan Hacıbə-
yov adına Musiqi Texnikumuna qəbul olu-
nub. 1996-cı ildə saksafon ifaçısı ixtisasını
yarımçıq qoyaraq, Daxili İşlər Nazirliyinin
Daxili Qoşunlarının 12318 saylı hərbi his-
səsində müddətli həqiqi hərbi xidmətə baş-
layıb. 1999-cu ilə kimi müddətli həqiqi hərbi
xidmətdə olan gənc 2000-ci ildə texnikumu
bitirərək daxili qoşunların nümunəvi gös-
tərici hərbi orkestrində konsertmeyster və-
zifəsində xidmətini davam etdirir.

Əsgəri xidməti dövründə hərbi musiqiçi
kimi yetişməyi düşünən baş gizir Ə.Güləli-
yev bu gün Daxili Qoşunların sıralarında
xidmətdə olduğu üçün fəxr etdiyini bildirir.
Özünü musiqisiz bir an belə təsəvvür et-
məyən müsahibim orkestrin kollektivində
peşəkar ifaçıların olduğunu, zaman-zaman
bu kollektivdə məşhur incəsənət xadimləri
ilə çiyin-çiyinə çalışdığını xüsusilə vurğu-

ladı. O, orkestrin repertuarındakı musiqi
əsərlərini mükəmməl ifa edir, öz musiqi alə-
tinin və cavabdeh olduğu əmlakların istis-
mara yararlığını qoruyub saxlamağı baca-
rır. Həmçinin, orkestr, solo ifa təcrübəsinə,
vacib nəzəri biliklərə malik olan baş gizir
Ə.Güləliyevin ayrı-ayrı qruplarla, ona həva-
lə edilmiş musiqiçilərlə fərdi qaydada ixti-
sas hazırlığı və orkestr partiyalarının əz-
bərlənməsi məqsədilə məşğələlər keçirt-
mək, ifaçılıq nəzəriyyəsinin əsasları, ifa et-
diyi musiqi alətlərinin tədris metodikası qay-
dalarını bilmək kimi vəzifələri var. Peşəsi-
nin bilicisi olmaqdan əlavə, o həm də çox
intizamlı, xidmətə vicdanlı münasibəti ilə
fərqlənən hərbi qulluqçu kimi xarakterizə
olunur. Kollektivdə özünə hörmət qazan-
mağı bacarıb. Vətənpərvər hərbçi kimi
onun ən böyük arzusu işğaldan azad olu-
nan doğma torpaqlarımızda zəfər marşını
ifa etməkdir.

baş leytenant Nigar Ağayeva

HƏYATININ 21 İLİNİ HƏRBİ XİDMƏTƏ
HƏSR EDƏN MUSİQİÇİ

Nümunəvi xidmət

Hərbi hissələrdə xidmətin keyfiyyətlə
yerinə yetirilməsində, şəxsi heyətin sağ-
lamlığının qorunub saxlanılmasında tibb
xidmətinin personalının fəaliyyəti danıl-
mazdır. Bu məqsədlə hərbi hissələrdə
davamlı olaraq müalicəvi-profilaktik təd-
birlər həyata keçirilməkdədir. 

16073 saylı hərbi hissənin tibb xidmə-
tinin şəxsi heyəti də vəzifə borclarına mə-
suliyyətlə yanaşır, qarşıya qoyulmuş tapşı-
rıqları müvəffəqiyyətlə yerinə yetirir. Tibb
xidməti rəisi tibb xidməti kapitanı İlham
Abbasov şəxsi heyətin tibbi təminatını hə-
yata keçirir, hərbi hissədə müalicə-profi-
laktika, sanitariya-gigiyena tədbirlərinin
həyata keçirilməsinə, xəstə hərbi qulluq-
çulara vaxtlı-vaxtında lazımi tibbi yardımın
göstərilməsinə cavabdehlik daşıyır. 

O, 2008-ci ilin iyul ayından Daxili Qo-
şunların sıralarında xidmətini davam etdi-
rir. 25033, 17071, 16075 saylı hərbi his-
sələrdə müxtəlif vəzifələrdə xidmət edib.
2021-ci ilin may ayından hazırkı vəzifə-
dədir.   

Tibb xidməti kapitanı İ.Abbasov bildirdi
ki, gündəlik olaraq xidmət öz işini “Azər-
baycan Respublikası Daxili İşlər Nazirliyi-
nin Daxili Qoşunlarının tibbi təminatı qay-
daları haqqında Təlimat”ın tələblərinə və
hissə komandiri tərəfindən təsdiq olunmuş
plana əsasən təşkil edir. Öncə xidmət da-
xilində iclas keçirilir, gün ərzində görüləcək
işlərin bölgüsü aparılır, hər bir hərbi qul-
luqçuya aidiyyəti üzrə tapşırıqlar verilir.
Tibb xidmətinin hərbi qulluqçuları - tibb
məntəqəsində həkim-terapevt gizir Zöhrab
Muxtarzadə və sanitar-təlimatçı, dezinfek-
tor baş çavuş Seymur Siracov qoyulan
tapşırıqları uğurla və vaxtında icra edirlər.  

Xidmət rəisi söylədi ki, hərbi hissədə
sanitar-gigiyenik vəziyyət hər zaman nə-
zarətdə saxlanılır. Xüsusilə, hazırda ölkə-
də mövcud olan koronavirus (COVID-19)
pandemiyası səbəbindən hərbi qulluqçula-

rın təhlükəli infeksiyaya yoluxmasının qar-
şısının alınması, onların sağlamlığının qo-
runması məqsədilə profilaktik tədbirlər hə-
yata keçirilir. Şəxsi heyətin tam şəkildə
vaksinasiya prosesində iştirakı təmin
olunub. 

Bundan əlavə, sanitar-təlimatçı, dezin-
fektor baş çavuş Seymur Siracov tərəfin-
dən gündəlik olaraq əsgər kazarmaların-

da, bölmələrdə, qarovul məntəqəsində,
qərargah binasında, yataqxanada dezin-
feksiya işləri aparılır, tibb məntəqəsinin
daxili təmizliyinin qorunub saxlanılmasına
ciddi nəzarət edilir.  

Hər gün növbətçi həkim tərəfindən hər-
bi hissənin nəzarət-buraxılış məntəqəsin-
də hərbi qulluqçuların temperaturu yoxla-
nılır, infeksiyaya yoluxmaqdan qorunmaq
üçün gigiyena qaydalarına riayət olunması
barədə məsləhətlər verilir. 

Gün ərzində qarovul xidmətinə, eləcə
də hissənin digər naryad növlərinə cəlb
olunmuş şəxsi heyətin tibbi müayinəsi
aparılır, təzyiqləri ölçülür, şikayətləri varsa,
dinlənilir. Sağlamlığında problem aşkar
olunan hərbi qulluqçu dərhal xidmətdən
azad edilir, ona hərtərəfli yardım göstərilir,
ehtiyac yarandıqda tibb məntəqəsinə sta-
sionar müalicəyə götürülür. Bölmələrdə
gündəlik olaraq, səhər və axşam saatla-
rında termometriya aparılır. 

Həyata keçirilən tədbirlər onu deməyə
əsas verir ki, şəxsi heyətin sağlamlığı eti-
barlı əllərdədir.

kapitan Xədicə Hacızadə

MÜALİCƏVİ-PROFİLAKTİK  TƏDBİRLƏR 
DAVAMLI  OLARAQ  HƏYATA  KEÇİRİLMƏKDƏDİR

Şəhidlərimiz və qazilərimiz haqqında
bugünədək çoxsaylı məqalə yazmışam.
Hər dəfə bu mövzunu işıqlandıranda dü-
şünürəm ki, torpaqlarımızı düşmən tapda-
ğından azad edən bu fədai oğullar Azər-
baycanın qalib ölkə adlanmaq haqqını öz
canları və qanları bahasına gerçəyə çevir-
dilər. Onlar Vətən sevgisi, hərbçi ləyaqəti
və mətinliyinin necə bir yenilməz güc mən-
bəyi olduğunu döyüş sınağında isbat etdi-
lər. 

2020-ci ilin sentyabr ayının 27-dən no-
yabr ayının 9-dək davam edən Vətən mü-
haribəsində Daxili İşlər Nazirliyi Daxili Qo-
şunlarının sıralarından yüzlərlə döyüşçü ön
cəbhədən qazi kimi qayıdıb. Belə döyüş-
çülərdən biri baş çavuş İlyasov Elmar
Şıxlarbəy oğludur. 

O, 15 iyul 1993-cü ildə Bakı şəhərində
anadan olub. Onun böyüyərək boya-başa
çatdığı ailə hərbçilər ailəsidir. Atası Şıxlar-
bəy İlyasov Sovet ordusu və Azərbaycan
Ordusu sıralarında “gizir” hərbi rütbəsində
xidmət edərək ehtiyata buraxılıb. Birinci
Qarabağ müharibəsinin iştirakçısıdır. Hə-
min müharibədə Elmarın dayısı İmran Kəl-
biyev erməni işğalçılarına qarşı pulemyot-
çu olaraq cəsarətlə vuruşub. Elmardan
yaşca kiçik olan qardaşı Ramazan İlyasov
2016-cı ilin Aprel döyüşlərində iştirak edib,
hazırda Azərbaycan Respublikası Hərbi
Dəniz Qüvvələrinin müddətdən artıq həqiqi
hərbi xidmət hərbi qulluqçusudur.

Onu da qeyd edim ki, Elmarın babası
Şeydabəy İlyasov II Dünya müharibəsi
dövründə hərbi zavodda işləyərək ön cəb-
hənin sursatla təmin olunmasına öz fəda-
kar əməyi ilə töhfələr verib. Qazinin baba-
sının qardaşı isə II Dünya müharibəsində
hərbi təyyarəçi kimi faşistlərə qarşı vuru-
şaraq həlak olub.

Ailənin ikinci övladı olan Elmar paytax-
tın Sabunçu rayonunun Bakıxanov qəsə-
bəsindəki 271 saylı tam orta məktəbdə
4-cü sinfədək oxuyub. Olimpiya İdman
Liseyində orta təhsilini davam etdirib. 

Kiçik yaşlarından cüdo idman növü ilə
məşğul olmağa başlayıb. Valideynləri onun
idmana maraq göstərməsini həmişə dəs-
təkləyiblər. Məktəblər arasında spartakia-
dalarda, eləcə də lisey birinciliyində o,
uğurlu nəticələri ilə fərqlənib. Ümumilikdə,
müxtəlif növ yarışlarda qalib yerləri tutaraq
müvafiq dərəcəli diplom və medallarla təltif
edilib. İdmanla davamlı şəkildə məşğul ol-

ması onun xaraktercə mübariz gənc kimi
formalaşmasında ciddi rol oynayıb. Mək-
təbli olarkən idmanla yanaşı, hərbi hazırlıq,
ədəbiyyat və tarix fənləri üzrə dərslərdə da-
ha fəal olub. 

2011-ci ilin oktyabr ayında Elmar müd-
dətli həqiqi hərbi xidmətə çağırılıb. Daxili
Qoşunların 12318 saylı hərbi hissəsində il-
kin təlim dövrünü keçərək hərbi and içib.
Sonra 17074 saylı hərbi hissədə xüsusi tə-
yinatlı dəstənin xüsusi həmlə qrupunda
snayper vəzifəsində xidmət edib. Əsgər
olaraq hərbi xidmət borcunu vicdanla ye-
rinə yetirərək müddətdən artıq həqiqi hərbi
xidmətdə qalmağa qərar verib. 

2013-cü ilin aprel ayının 16-dan etiba-
rən Elmar qoşunların 17074 saylı hərbi his-
səsində müddətdən artıq həqiqi hərbi xid-
mətə keçirilib. Bu hərbi hissədə xüsusi tə-
yinatlı dəstənin xüsusi həmlə qrupunun ya-
rımqrupunda qumbaraatan köməkçisi, xü-
susi həmlə qrupunda atıcı-radiotelefonçu
vəzifələrində xidmət edib. 2015-ci ilin ok-
tyabr ayının 7-də isə 12318 saylı hərbi his-
sədə xüsusi təyinatlı dəstənin xüsusi həm-
lə qrupunda yarımqrup komandiri vəzifəsi-
nə irəli çəkilib. Xidmət etdiyi vəzifələrdə ko-
mandanlığın etimadını doğruldub, nümu-

nəvi hərbi qulluqçu kimi dəfələrlə müka-
fatlandırılıb.

Təlimlərdə həmişə çalışqanlıq göstərə-
rək öz döyüş hazırlığının yüksəldilməsini,
bilik və bacarıqlarının təkmilləşdirilməsini
qarşısına məqsəd qoyub. Özünün dediyinə
görə, xüsusi təyinatlı məsləyinə sadiq qa-
laraq, daim döyüş tapşırıqlarının yerinə ye-
tirilməsinə mənəvi-psixoloji cəhətdən hazır
olmağı vacib bilib. Yarımqrup komandiri ki-
mi də tabeliyindəki hərbi qulluqçulara xü-
susi təyinatlıya xas keyfiyyətlərin aşılan-
masını diqqətdə saxlayıb.

Elmar xüsusi təyinatlı üçün şərəfli olan
zoğalı beret daşıma hüququnu da qazanıb.
Bunun naminə göstərdiyi məharət və
çəkdiyi zəhmət təqdirəlayiqdir.

2017-ci ilin fevral-may aylarında Elmar
Türkiyə Respublikasına ezam edilərək
Jandarm Baş Komandanlığının Foça Jan-
darm Komando Məktəbləri və Təlim Mər-
kəzi Komandanlığında komando təməl kur-
sunu müvəffəqiyyətlə bitirib. Həmçinin,
Foça Dalğıc Mərkəzində Türkiyə Sualtı İd-
man Federasiyasının təşkil etdiyi təlim
proqramı üzrə aidiyyəti kurs keçib.

Hərbi xidmət dövründə Elmar ictimai
təhlükəsizliyin təmin olunması, silahlı cina-

yətkarların axtarılması, narkotiklərlə müba-
rizə yönündə xüsusi əməliyyatlarda iştirak
edib. Xüsusi əməliyyatlar zamanı bir neçə
dəfə təhlükəli vəziyyətlə üzləşib, özünü itir-
mədən qarşıya qoyulan tapşırıqları qətiy-
yətlə yerinə yetirib.

44 günlük Vətən müharibəsi silahdaş-
ları ilə birgə Elmarın da hərbçi həyatının ən
çətin və şərəfli sınağı oldu. Həmin vaxt xid-
mət etdiyi 12318 saylı hərbi hissənin xü-
susi təyinatlı dəstəsinin şəxsi heyətinin tər-
kibində ön cəbhəyə göndərilib. Öncə qo-
şunların 16077 saylı hərbi hissəsində yer-
ləşdiriliblər. Burada xüsusi təyinatlıların
tapşırıqları dəqiqləşdirilib, ayrı-ayrı qruplar
yaradılıb. Ötən ilin oktyabr ayının əvvəlində
16077 saylı hərbi hissədən Füzuli rayonu
ərazisinə gəliblər, Qaraxanbəyli kəndi ya-
xınlığındakı mövqelərin müdafiəsində da-
yanıblar. Elmarın komandir təyin olunduğu
qrupun ilk tapşırıqları müdafiə mövqelərinin
möhkəmləndirilməsi, düşmənin bu istiqa-
mətdə mümkün hücumunun qarşısının
alınması olub. Bir neçə gün sonra Cəbrayıl
rayonu ərazisinin dərinliyinə doğru hərəkət
ediblər. İşğaldan azad edilən Cəbrayıl ra-
yon mərkəzi və ətraf ərazilərin müdafiəsi,
işğalçıların diversiya-kəşfiyyat qruplarının
bu zonaya daxil olmasının qarşısının alın-
ması, nəzarətə götürülən hərbi nöqteyi-nə-
zərdən vacib obyektlərin mühafizəsi tapşı-
rıqlarını yerinə yetiriblər. Sonra yenidən
Füzuli rayonu istiqamətində hərəkət ediblər
və nəhayət, Xocavənd rayonunun Hadrut
qəsəbəsində xüsusi təyinatlılardan ibarət
qruplar cəmləşdiriliblər. Qrupların yenidən
komplektləşdirilməsi və tərkibinin dəyiş-
dirilməsi həyata keçirilib. Onun komandiri
olduğu qrup mayor Elman İslamovun tabe-
liyinə verilib. Lazımi hazırlıq görüldükdən
sonra xüsusi təyinatlılardan ibarət qruplar
Şuşa istiqamətində hərəkətə başlayıblar.
Xocavənd rayonunun mürəkkəb relyefə
malik ərazisi ilə, qrunt yollarla hərbi avto-
mobil karvanı yola düşüb. Müəyyən edilmiş
əraziyədək karvanın hərəkəti zamanı bir
neçə dəfə düşmən artilleriyasının atəşinə
məruz qalıblar. Həmin anlarda döyüşçülər
avtomobillərdən düşərək mövqeləniblər.
Ancaq karvanın hərəkəti zamanı canlı qüv-
və sarıdan itkilərimiz olub. Elmarın yaxın-
lığında olan müddətdən artıq həqiqi hərbi
xidmət hərbi qulluqçusu əsgər Nəzir Osma-
nov ağır yaralanaraq şəhid olub.

Beləliklə, 2020-ci il noyabrın 1-də El-

mar ondan bir neçə metr məsafədə partla-
yan minaatan mərmisinin qəlpələrindən sol
qolundan yaralanıb. Döyüşçü yoldaşları,
müddətdən artıq həqiqi hərbi xidmət hərbi
qulluqçuları baş çavuş Orxan Əhmədov və
əsgər Qüdrət Kəlbiyev ona ilk yardım gös-
təriblər. Hərbi qospitala təxliyyə edilib.
Aldığı yaralardan və sol qolunun bir neçə
saat jqutla bağlanmış vəziyyətdə qalmasın-
dan bu nahiyənin amputasiya təhlükəsi
olub. Xoşbəxtlikdən həkimlər bunun qarşı-
sını alıblar. O, bir neçə rayonun xəstəxa-
nası, Daxili Qoşunların Hərbi Qospitalı və
Azərbaycan Tibb Universitetinin Tədris
Cərrahiyyə Klinikasında müalicə olunub.

Qazi yaralanmadan sonra sol qolunun
bərpa olunmasında Azərbaycan Tibb Uni-
versitetinin Tədris Cərrahiyyə Klinikasının
cərrahı Nicat Səttarovun əməyini xüsusi
vurğuladı. Onun müalicəsində zəhməti
olan Daxili Qoşunların Hərbi Qospitalının
cərrahiyyə şöbəsində həkim-cərrah Sevda
Mustafayevaya, “Vivasan” klinikasının hə-
kimləri Gülüstan Gözəlova və Kəmalə Əli-
yevaya minnətdarlığını bildirdi. Hazırda
onun sol qolunda yaralanmanın fəsadları
qalmaqdadır, bu səbəbdən hərbi xidmətə
yararlı deyil. Artıq hərbi xidmətdən tərxis
olunub. 

12318 saylı hərbi hissədə xüsusi təyi-
natlı dəstə komandirinin müavini-qərargah
rəisi, Vətən müharibəsi iştirakçısı mayor
Elman İslamov baş çavuş E.İlyasovu hərbi
xidmət dövründə və müharibə zamanı pe-
şəkar xüsusi təyinatlı, cəsur döyüşçü kimi
xarakterizə etdi.

Azərbaycan Respublikası Prezidentinin
imzaladığı 29.12.2020-ci il tarixli müvafiq
sərəncamlarla baş çavuş E.İlyasov “Şuşa-
nın azad olunmasına görə” və “Kəlbəcərin
azad olunmasına görə” medalları ilə təltif
edilib.

2019-cu ilin oktyabr ayının 3-də Elmar
ailə qurub. Müharibədən ailəsinə sağ qa-
yıtması doğmaları üçün böyük xoşbəxtlik-
dir. Anası Kəmalə İlyasova Elmarla qürur
duyduğunu söylədi, bütün qazilərin hörmət
və ehtirama layiq olduqlarını dedi.

Qazilik fədakarlıq və el-obanın gözün-
də mənəvi ucalıq deməkdir. Məqalədə haq-
qında söhbət açdığım döyüşçünün timsa-
lında da bu həqiqət bir daha öz təsdiqini
tapır.

Yalçın Abbasov

DÖYÜŞ  SINAĞI  LƏYAQƏT 
VƏ  MƏTİNLİK  İMTAHANIDIR

Şəhid anası Səmayə xanım Cəbrayıl
rayonunun Məzrə kəndində doğulub boya-
başa çatıb. Bir zamanlar böyük ürəkağrısı
ilə erməni işğalına məruz qalmış doğma el-
obası barəsində danışdığı xatirələrini dinlə-
dikdə oğlu Vüqarın hər dəfə gözləri dolar,
bu səbəbdən düşmənə olan nifrət hissi da-
ha da artardı. Vətənpərvər ruhda böyüyüb
tərbiyə alan Vüqar məhz buna görə də hələ
kiçik yaşlarında olanda doğma yurd həsrəti
çəkən anasına: “Narahat olma, ana, mən
böyüyəndə doğma kəndimizi özüm azad
edəcəyəm” – deyə verdiyi sözü yerinə ye-
tirmək üçün bir xüsusi təyinatlı kimi alacağı
döyüş əmrini səbirsizliklə gözləyirdi. İgid
hərbi qulluqçumuz anasına verdiyi sözünü
elə döyüş meydanında, düşmənin başını
əzərək yerinə yetirdi...  

“Şəhidlərimiz” rubrikasının budəfəki
qəhrəmanı Vətən uğrunda son damla qa-
nınadək döyüşərək əbədi ölümsüzlük zir-
vəsinə yüksəlmiş cəsur silahdaşımız baş
çavuş Cəfərov Vüqar İnşallah oğludur.

Baş çavuş Vüqar Cəfərov 1991-ci il
martın 23-də Bakı şəhərində anadan olub.
İnşallah Cəfərovun və Səmayə Cəfərova-
nın böyüdüb tərbiyə etdiyi üç övladından
(Hacı, Şəlalə və Vüqar) biri, həmçinin, ailə-
nin sonbeşiyi idi. 

Vüqar orta təhsilini Bakının Nizami ra-
yonunda yerləşən 70 saylı məktəb-liseydə
alıb. Uşaq yaşlarından idmana və hərbi xid-
mətə böyük maraq göstərdiyindən, orta
təhsilini başa vurduqdan sonra böyük ruh
yüksəkliyi ilə hərbi xidmətə yollanıb. Müd-
dətli həqiqi hərbi xidmətini 2009-cu ilin ok-
tyabr ayından 2011-ci ilin aprel ayınadək
Xüsusi Dövlət Mühafizə Xidmətinin Milli
Qvardiyasında keçib. Hərbçi peşəsinə qəl-
bən bağlı olduğundan, müddətli həqiqi hər-
bi xidmətini başa vurduqdan bir müddət
sonra yenidən ordu sıralarına qayıdaraq
xidmətini davam etdirməyə qərar verib. Be-
ləliklə, Daxili Qoşunların 67987 saylı hərbi
hissəsinin sıralarında müddətdən artıq hə-
qiqi hərbi xidmət hərbi qulluqçusu kimi Və-
tənə olan borcunu şərəflə yerinə yetirməyə
başlayıb. 2011-ci ilin oktyabr ayından eti-
barən hərbi hissənin “Kobra” şərti adını da-
şıyan xüsusi təyinatlı dəstəsinin xüsusi
həmlə qrupunda pulemyotçu vəzifəsində
xidmətini davam etdirən silahdaşımız yük-
sək döyüş hazırlığı və nümunəvi xidmətilə

hər zaman fərqlənib, hərbi hissə koman-
danlığı tərəfindən dəfələrlə mükafatlandırı-
lıb, 3-cü dərəcəli “Qüsursuz xidmətə görə”
medalı ilə təltif edilib.   

Xalqımızın şanlı qələbəsilə başa çatmış
İkinci Qarabağ müharibəsinin ilk günündən
hərbi əməliyyatlara qatılan baş çavuş
V.Cəfərov silahdaşları ilə birgə Murovdağ
silsiləsi, eləcə də Füzuli və Cəbrayıl rayon-
larının bir sıra yaşayış məntəqələrinin və
strateji əhəmiyyətli yüksəkliklərin azad
olunması uğrunda gedən döyüşlərdə fəal
iştirak edib. Vətən müharibəsi zamanı Vü-
qarla eyni qrupun tərkibində vuruşmuş Da-
xili Qoşunların 67987 saylı hərbi hissəsinin
xüsusi təyinatlıları - baş çavuş Fəzamir
Məmmədov (Füzuli istiqamətində gedən
döyüşlərdə yaralanıb), çavuşlar Ramiz Hə-
sənov (Şuşa istiqamətində gedən döyüşlər-
də yaralanıb) və Elnar Kübarovun (Füzuli
istiqamətində gedən döyüşlərdə travma
alıb) söylədiklərindən də məlum olur ki, Və-
tənə məhəbbət, düşmənə nifrət ruhunda
savaş meydanına atılan aslanürəkli cəsur

silahdaşımız öz pulemyotu ilə düşmənin
başına od-alov yağdıraraq, onun xeyli
sayda canlı qüvvəsini və  hərbi texnikasını
məhv etməklə əsl qəhrəmanlıq nümunələri
göstərib. 

5 oktyabr 2020-ci il... Cəbrayıl istiqa-
mətində gedən döyüş Vüqarın son döyüşü
oldu. Bu son hərbi əməliyyat barədə xatirə-
lərini bizimlə bölüşən qazimiz çavuş Ramiz
Həsənov tərkibində Vüqarın da olduğu
qrupun şəxsi heyəti tərəfindən ümumilikdə
qarşıya qoyulan bütün döyüş tapşırıqlarının
müvəffəqiyyətlə yerinə yetirildiyini bildirdi:
“Vətən müharibəsinin ilk günündən Vüqarla
birgə eyni qrupun tərkibində döyüş əməliy-
yatlarında iştirak etmişəm. Olduqca mərd
döyüşçü, eyni zamanda yaxşı dost və yol-
daş idi Vüqar. Əsl vətənpərvər insan oldu-
ğunu döyüş meydanında göstərdiyi qəhrə-
manlıq nümunələri ilə bir daha sübut etmiş
oldu. 

Oktyabrın 5-də baş vermiş döyüşdə
qrupumuzun şəxsi heyəti baş leytenant
Kamran Kazımovun rəhbərliyi altında düş-
mənin Cəbrayıl şəhəri ətrafındakı yüksək-
liklərdə yerləşən bir neçə strateji postunu
ələ keçirərək, ermənilərin xeyli sayda canlı
qüvvəsini, o cümlədən, iki tankını, dörd to-
punu və biri sursat daşıyan olmaqla, iki av-
tomobilini məhv edib. Bundan qorxaraq,
“UAZ” markalı avtomobillə döyüş meyda-
nından qaçan yüksək rütbəli düşmən ko-
mandiri və sürücüsü də sərrast atəşlə cə-
hənnəmə vasil oldular. Təbii ki, bu məğlu-
biyyətlə barışmayaraq, əlavə xeyli qüvvə
toplayaraq yenidən hücuma keçən erməni-
lərin niyyətini yaxşı anlayan qrup komandi-
rimiz şəxsi heyət mühasirəyə düşməsin de-
yə onlara geri çəkilməyi əmr edərək, özü,
eləcə də iki nəfər silahdaşımız - baş çavuş
Vüqar Cəfərov və Müdafiə Nazirliyinin “N”
saylı hərbi hissəsinin müddətdən artıq hə-
qiqi hərbi xidmət hərbi qulluqçusu əsgər
Orxan Əlimuradovla birgə atəş dəstəyi ilə
düşmənin irəliləməsinin qarşısını aldılar.
Lakin şiddətli döyüşün gedişində ağır ya-

ralanan cəsur hərbi qulluqçularımız - baş
leytenant Kamran Kazımov, baş çavuş
Vüqar Cəfərov və əsgər* Orxan Əlimura-
dov qəhrəmancasına şəhid oldular. Bun-
dan əlavə, qrupumuzun tərkibində vuruşan
17074 saylı hərbi hissənin xüsusi təyinat-
lısı, pulemyotçu baş çavuş Riyabiz Məm-
mədov qolundan güllə yarası aldı”. 

Baş çavuş V.Cəfərov 2020-ci il oktya-
brın 6-da Bakıdakı İkinci Fəxri xiyabanda
dəfn olunub. Subay idi. Doqquz ay öncə
nişanlanmışdı. Vüqar toy edib ailə qurmaq
üçün ölkəmizdə pandemiya ilə əlaqədar
tətbiq olunan karantin müddətinin bitməsi-
ni, cəmiyyətimizin öz əvvəlki sağlam həyat
axarına qayıtmasını gözləyirdi... 

Azərbaycan Respublikası Prezidentinin
15 dekabr 2020-ci il tarixli, 22 dekabr 2020-ci
il tarixli, 24 iyun 2021-ci il tarixli müvafiq
sərəncamları ilə baş çavuş Cəfərov Vüqar
İnşallah oğlu (ölümündən sonra) “Vətən uğ-
runda”, “Cəbrayılın azad olunmasına görə”
və “Kəlbəcərin azad olunmasına görə” me-
dalları ilə təltif edilib. 

Şəhid silahdaşımızın bir zamanlar
Bakının Nizami rayonu, Çobanzadə küçə-
sində yaşadığı binanın önündə üzərində
şəkli həkk olunmuş abidəsi ucaldılıb. Ailəsi
tərəfindən yaşadıqları mənzildə şəhid hərbi
qulluqçumuzun fotoşəkilləri və şəxsi əşya-

larından ibarət xatirə guşəsi yaradılıb.       
Məlumat üçün bildirək ki, Vüqarın ailə

üzvlərinin və onunla birgə döyüşlərdə iş-
tirak etmiş hərbçi yoldaşlarının xatirələri
əsasında “Mədəniyyət”, “Xəzər” və “ARB”
televiziya kanalları, eləcə də bir sıra in-
ternet saytları tərəfindən hazırlanmış süjet-
lərdə şəhid hərbi qulluqçumuzun gənc nəs-
lə nümunə olan həyat və döyüş yolu ba-
rədə məlumatlar izləyicilərə təqdim edilib.

Bundan əlavə, Şakir Əlioğlunun müəllifi
olduğu və “Xudafərin” qəzetinin 17 noyabr
2020-ci il tarixli sayında dərc edilmiş “Bö-
yüyüm, sənin torpağını alacağam, ana” de-
mişdi”, həmçinin, Aliyə Səmədovanın mü-
əllifi olduğu və “Ülfət” qəzetinin 27 may
2021-ci il tarixli sayında dərc edilmiş “Vüqar
yüksəkliklərə qalxdı, indi o, sülh göyər-
çinidir” başlıqlı məqalələrdə cəsur silahda-
şımızın həyat və döyüş yolu işıqlandırılıb. 

Daş ürək ol mənim anam,

Şəhid olub igid balan.

Ağla, anam, için-için...

Göz yaşının suyun içim,

Sərinləşsin yanan içim.

Cənnətdəyəm anam üçün,

Uzun çəkməz bu həsrətin,

Ana-bala qovuşarıq,

Cənnətdə biz görüşərik...

İnsanın qəlbini göynədən bu misralar
isə şəhidimizin anası Səmayə xanımın igid
övladına həsr etdiyi “Cənnətdən məktub”
adlı şeirindəndir. Vüqar sonuncu dəfə ana-
sı ilə telefonla danışanda “igid odur, atdan
düşə atlana, igid odur, hər əzaba qatlana”
demişdi. Nişanlısına dediyi son sözü isə
“şəhid olsam, başını dik tut” olmuşdu...    

“Oğlumla fəxr edir, qürur duyuram” -
deyən hörmətli şəhid atası İnşallah Cəfəro-
vun ən böyük arzusu isə Vüqarın adının
əbədiləşdirilməsi üçün övladının bir zaman-
lar orta təhsil aldığı və özünün də ilk məzu-
nu olduğu 70 saylı məktəb-liseyə igid hərbi
qulluqçumuzun adının verilməsidir. 

Vətən uğrunda şəhid olmuş igid oğulla-
rımızın əziz xatirəsi qədirbilən xalqımızın
qəlbində əbədi olaraq yaşayacaqdır.

Allah rəhmət eləsin!

mayor Anar Əhmədov

ANASINA VERDİYİ VƏDİ YERİNƏ
YETİRƏN MƏRD OĞUL...

Şəhidlərimiz

Qazilərimiz

Azərbaycanın müasir müs-
təqillik tarixinə nəzər salsaq, öl-
kəmiz son 30 ilə yaxın bir dövr-
də öz suverenliyi və ərazi bü-
tövlüyü uğrunda çətin mübarizə
yolu keçib. Qonşu Ermənista-
nın hərbi təcavüzü nəticəsində
respublikamızın ərazisinin bir
hissəsinin işğala məruz qalma-
sı səbəbindən Azərbaycanın
adı uzun illər torpaq bütövlüyü
pozulmuş ölkələrin sırasında
yer alırdı. Beynəlxalq aləmdə
ən çox qaçqın və məcburi köç-
kün vətəndaşı olan dövlətlər-
dən biri kimi tanınırdıq. Ən mö-
təbər beynəlxalq təşkilat olan
Birləşmiş Millətlər Təşkilatının
Azərbaycanın işğal edilmiş əra-
ziləri ilə bağlı məlum qətnamə-
ləri Ermənistan tərəfindən yeri-
nə yetirilmir, dünya siyasətində,
diplomatik müstəvidə ikili stan-
dartların tətbiqi münaqişənin
həllinə ciddi əngəl törədirdi. Bir
sıra aparıcı və söz sahibi olan
dövlətlərin xristian təəssübkeş-

liyi, habelə ermənipərəst möv-
qeyi işğalçı Ermənistanı daha
da azğınlaşdırır, təcavüzkar si-
yasətini davam etdirməsinə zə-
min yaradırdı.

2016-cı ilin aprel döyüşləri
uzunmüddətli atəşkəsdən son-
ra münaqişənin alovlanması
gerçəkliyini ortaya qoydu. Bey-
nəlxalq ictimaiyyət gördü ki,
münaqişənin həll edilmədən,
dondurulmuş vəziyyətdə saxla-
nılması mümkün deyil. Aprel
döyüşlərində və 2018-ci ilin
may ayında Naxçıvandakı Gün-
nüt əməliyyatı zamanı ordumuz
müəyyən ərazilərimizi işğaldan
azad edərək yüksək döyüş qa-
biliyyəti göstərdi. Ancaq işğalçı
Ermənistan həmin döyüşlərdən
nəticə çıxarmaq əvəzinə “yeni
müharibə-yeni ərazilər” adla-
nan istilaçı tezisini irəli sürdü.

2020-ci il ərzində Ermənis-
tan dövlət sərhəddində və qo-
şunların təmas xəttində bir sıra
hərbi təxribatlar törədərək atəş-
kəs rejiminin dayanıqlığına da-
vamlı zərbələr vurdu. Bu vəziy-
yətdə Azərbaycan düşmənə la-
yiqli cavab vermək, onu sülhə
məcbur etmək, torpaqlarımızın
işğalına son qoymaq üçün əks-
hücum xarakteri daşıyan hərbi
əməliyyatlara başladı.

Azərbaycan Respublika-
sının Prezidenti, Müzəffər Ali
Baş Komandan cənab İlham
Əliyevin rəhbərliyi altında rəşa-
dətli Silahlı Qüvvələrimizin işti-
rak etdiyi 44 günlük Vətən mü-
haribəsi tarixi hərbi zəfərimizlə
başa çatdı. Hərbi gücü darma-
dağın edilən Ermənistan 10 no-
yabr 2020-ci ildə kapitulyasiya
aktına imza atdı. Uzun illər düş-
mən tapdağında qalan ərazilə-

rimizin işğalına son qoyuldu.
Həmin vaxtdan bugünədək

Ermənistan məğlubiyyət şoku-
nu yaşayır, illərlə uydurulan və
təbliğ edilən miflər puç olub, er-
məni xalqının nəinki öz ordusu-
na, hətta dövlətinə də güvəni
qalmayıb. Cari ilin iyun ayında
Ermənistanda keçirilən parla-
ment seçkilərində şovinist, re-
vanşist, radikal qüvvələr təslim-
çi Paşinyana qalib gələ bilmə-
dilər. Azərbaycan torpaqlarının
işğalına rəhbərlik etmiş Ermə-
nistanın sabiq dövlət başçıları-
nın lideri olduqları siyasi parti-
yalar və ittifaqlar seçkilərdə bia-
bır oldular, lazımi sayda səs
toplamağı bacarmadılar. 

Azərbaycan qalib ölkə ola-
raq uzunillik münaqişənin bitdi-
yini bəyan edir, postmünaqişə
dövrünə dair təşəbbüslər irəli
sürür. Biz Ermənistanın ərazi
bütövlüyümüzü tanımasını, döv-
lət sərhədlərinin delimitasiyası
və demarkasiyasının həyata
keçirilməsini, işğaldan azad
edilən ərazilərimizdə bütün mi-
nalanmış sahələrin xəritələrinin
verilməsini, Rusiya sülhməram-
lı heyətinin nəzarətində olan
bölgədən erməni silahlı qüvvə-
lərinin tör-töküntülərinin çıxarıl-
masını, Zəngəzur dəhlizinin

açılmasını tələb edirik. Bu isti-
qamətlərdə ölkəmizin göstər-
diyi qətiyyət öz nəticəsini verir,
güc, haqq və ədalət bizim
tərəfimizdədir.

Azərbaycanda artıq “Dağlıq
Qarabağ” adlanan ərazi vahidi
yoxdur. Dövlət başçısının mü-
vafiq fərmanına uyğun olaraq,
respublikamızda iqtisadi rayon-
ların xəritəsi yenilənib, Qara-
bağ və Şərqi Zəngəzur iqtisadi

rayonları yaradılıb. Müasir müs-
təqillik illərində ilk dəfədir ki,
siyasi-coğrafi leksikonumuza
“Şərqi Zəngəzur” adı daxil olub.
“Şərqi Zəngəzur” ifadəsinin iş-
lədilməsi, bütövlükdə, Zəngə-
zur diyarının tarixi torpağımız
olduğu barədə dünyaya aydın
mesajdır.  

Ermənistan cəmiyyəti 44 gün-
lük müharibədən sonra parça-
lanıb, bir təbəqə Türkiyə və
Azərbaycanla münasibətlərin
normallaşdırılması baş tutma-
dan ölkənin gələcəyinin olma-
yacağını anlayır, sülhə meyillə-
nir, ancaq düşmənçilik təfəkkü-
rünü dəyişmək istəməyən təbə-
qə də var. 

Qeyd etmək lazımdır ki, er-
mənilərin dünyagörüşünün, on-
larda ictimai rəyin formalaşma-
sına ciddi təsiri olan erməni kil-
səsi və diasporu anti-Azərbay-
can, antitürk təbliğatının əsas
dayaqları rolunda mövqe tu-
turlar.

Azərbaycan postsovet mə-
kanında hərbi münaqişə səbə-
bindən pozulan ərazi bütövlü-
yünü güc tətbiqi yolu ilə bərpa
edən yeganə ölkədir. Gürcüs-
tan, Moldova və Ukrayna kimi
dövlətlər buna nail ola bilmə-
yiblər. Həmçinin, ölkəmizin əra-

zisində sülhyaratma missiyası-
na iki fərqli hərbi bloku təmsil
edən dövlət - Türkiyə və Rusi-
yanın hərbi heyəti cəlb olunub.
Onlar Ağdam rayonunda yerlə-
şən Birgə Monitorinq Mərkəzin-
də fəaliyyət göstərir, sülhün qo-
runmasını nəzarətdə saxlayır-
lar. Belə əməkdaşlıq modeli də
unikal nümunədir.

Respublikamızın işğaldan
azad edilən ərazilərdə həyata
keçirdiyi böyük quruculuq işləri
də dünya ölkələrinin diqqət
mərkəzindədir. Qısa müddətdə
minaların zərərsizləşdirilməsi,
yolların salınması, infrastruktu-
run bərpası, kənd təsərrüfatının
dirçəldilməsi, işğal dövründə
vurulmuş maddi ziyanın hesab-
lanması, dağıntıların, talanların
miqyasının tədqiq olunması is-
tiqamətlərində böyük işlər gö-
rülüb. Bu işlər ölkəmizin öz po-
tensialı hesabına gerçəkləşdirilib.

İşğaldan azad edilən ərazi-
lərdə indiyədək xeyli sayda və-

təndaşımız mina partlayışından
həlak olub və yaralanıb. Onla-
rın arasında öz peşə borcunu
yerinə yetirən jurnalistlər də
var. Ermənistanın işğal etdiyi
ərazilərə böyük miqdarda mina
basdırması beynəlxalq qanun-
vericiliyə görə ağır cinayət nö-
vüdür. Dünyanın digər münaqi-
şə bölgələrində bu sayda mina
basdırılmayıb. Belə gerçəklik
Ermənistanın terrorçu dövlət
olmasını bir daha təsdiqləyir.

Vətən müharibəsi zamanı
və ondan sonrakı dövrdə Azər-
baycan beynəlxalq humanitar
hüquq üzrə öhdəliklərini şəffaf
şəkildə yerinə yetirdi. Düşmən
dövlət isə dəfələrlə müharibə-
aparma qaydalarını kobud şə-
kildə pozdu, dinc insanları raket
atəşləri ilə hədəfə aldı, əsirlərlə
vəhşicəsinə davrandı. 

“Qarabağ Azərbaycandır!”
şüarı Vətən müharibəsində bizi
qələbəyə ruhlandırdı, xalqın di-
lində böyük coşqu ilə səsləndi,
hər bir soydaşımıza mənəvi
güc verdi. Bu gün həmin şüar
sarsılmaz milli birliyimizi, yenil-
məz döyüş ruhumuzu, Vətən tor-
pağına sədaqətimizi, doğma
Qarabağımıza qayıdışımızı dol-
ğun şəkildə ifadə edir.

Yalçın Abbasov

“qarabaĞ azərbaycandır!” şüarı hər bİr soydaşımızı 
müqəddəs amal uĞrunda bİrləşdİrİr

Əsgər Samir Musalı Daxili Qoşunla-
rın 99713 saylı hərbi hissəsinin nümu-
nəvi xidmətilə fərqlənən, nizam-intizamlı
və bacarıqlı hərbi qulluqçularındandır.
Öz vətənpərvərliyi ilə fərqlənən hərbi qul-
luqçu qısa müddətdə əsgər yoldaşlarının
hörmətini qazanıb. O, 1999-cu il iyunun
17-də Gədəbəy rayonunun Ağamolı kən-
dində anadan olub. 2016-cı ildə Şəmkir
rayonu Sarıtəpə kənd tam orta məktəbini
bitirib. 2016-2020-ci illərdə Bakı Biznes
Universitetində ali təhsil alıb. 2020-ci ilin
iyul ayından qoşunların sıralarında müd-
dətli həqiqi hərbi xidmətə başlayan hərbi
quluqçumuz hazırda hərbi hissənin ko-
mendant bölüyündə xidmətini layiqincə
yerinə yetirir.

Hələ uşaq yaşlarından hərbçi olmaq
istədiyini bildirən Samir Daxili Qoşunların
sıralarında Vətənə xidmət etməyi özü
üçün ən böyük fəxarət hesab edir. Söy-
ləyir ki, o, hər zaman Vətəni müdafiə et-
mək, onun nüfuzunun və qüdrətinin möh-
kəmləndirilməsi üçün çalışmaq və bu
yolda hətta canını belə qurban vermək
ruhunda böyüyüb. Hərbi biliklərə xüsu-
silə maraq göstərir. Daim öz üzərində
çalışır, çünki yaxşı başa düşür ki, hərbçi
yalnız hazırlıqlı olarsa, qarşıya qoyulan
xidməti-döyüş tapşırıqlarını bacarıqla
yerinə yetirə, eləcə də qəflətən yarana
biləcək maneələri çevik surətdə və də-
qiqliklə aradan qaldıra bilər. Bu zəhmə-
tin və çevikliyin nəticəsidir ki, əsgər
S.Musalı hərbi xidmətin bütün çətinliklə-
rinin öhdəsindən lazımınca gəlir.  

Əsgər S.Musalı komendant bölüyün-

də xidmətin məsuliyyətini dərindən dərk
edərək, üzərinə düşən vəzifələrin icrası-
na vicdanla yanaşır. Komandir heyətinin
etimadını qazanıb. O, bundan sonra da
ona olan etimadı doğrultmaq, Daxili Qo-
şunların sıralarında xidmətini davam et-
dirmək istədiyini bildirir.  

Bu cür məsuliyyətli hərbi qulluqçula-
rın nümunəvi xidmətinin nəticəsidir ki,
Daxili Qoşunların cəmiyyət arasında nü-
fuzu gündən-günə artır.

99713 saylı hərbi hissənin 

ştatdankənar müxbir postu

nümunəvİ xİdmətİlə Özünü
doĞruldan əsgər

Rusiya Belarusun 2S3M

“Akatsiya”larını təkmilləşdirib

Rusiyanın “Rostex” korporasiyasının
“Uralvaqonzavod” EİK konserninin tərki-
binə daxil olan “Uraltransmaş” ASC tək-
milləşdirilmiş 152 mm çaplı 2S3M “Akat-
siya” özüyeriyən haubitsalarının Belarusa
çatdırılmasını başa çatdırıb. “Poliqon”
xəbər verir ki, təkmilləşdirmə zamanı
özüyeriyən artilleriya qurğusunun (ÖAQ)
artilleriya hissəsi və təpmə əleyhinə qur-
ğuları təmir edilib, mühərriki və gövdəsi
yenilənib. 

Məlumatda qeyd olunur ki, özüye-
riyən haubitsalar Belarus Müdafiə Nazir-
liyi ilə imzalanmış müqavilə əsasında
hazırlanıb. 

Qeyd edək ki, 152 mm-lik 2S3M
“Akatsiya” özüyeriyən haubitsası düşmə-
nin raket və artilleriya qurğularını, mi-

naatanlarını və digər artilleriya vasitələ-
rini, tanklarını, özüyeriyən silahlarını, zi-
rehli texnikalarını, səhra və uzunmüddətli
müdafiə qurğularını, canlı qüvvəsini, arxa
cəbhəsini, eləcə də qoşunları idarəetmə
orqanlarını məhv etmək üçün təyin edilib.

Xatırladaq ki, özüyeriyən haubitsanın
baza variantı 1971-ci ildə keçmiş SSRİ
ordusunun silahlanmasına qəbul edilib.
1970-ci illərin sonlarında özüyeriyən
qurğular 2S3M səviyyəsinə qədər
təkmilləşdirilib.

HƏRBİ XƏBƏRLƏR .YENİLİKLƏR .

Döyüş hazırlığının daim
yüksək səviyyədə qorunub
saxlanılmasında bütün xidmət
sahələrinin öz rolu var. Bu ba-
xımdan avtomobil və zirehli
texnika xidməti də istisna deyil.
Şəxsi heyətin, habelə xüsusi
yüklərin təyin olunmuş ünvana
vaxtlı-vaxtında çatdırılmasında
xidmətin əməyi böyükdür. Da-
xili Qoşunların Ali Hərbi Məktə-
binin avtomobil və zirehli tex-
nika xidməti üzərinə düşən və-
zifələri müvəffəqiyyətlə yerinə
yetirir. Avtomobil və zirehli tex-
nika xidmətinin rəisi kapitan
Anar Ağayev nəqliyyat vasitə-
lərinin daim saz vəziyyətdə
saxlanılması üçün görülən iş-
lərdən danışarkən bildirdi ki,
hər gün sürücü heyəti tədris
prosesinin təminatı bölüyündə
avtomobil taqımının komandiri-
nin rəhbərliyi ilə avtomobil par-
kına gəlir. Parkın girişində xid-
mət rəisi və park növbətçisi tə-
rəfindən şəxsi heyətin sayı
yoxlanılır, təhlükəsizlik qayda-
ları ilə tanışlıqdan sonra veril-
miş tapşırıqlara əsasən fəaliy-

yətə başlayırlar.
Avtomobil xəttə çıxmazdan

öncə parkda yerləşən nəzarət-
texniki məntəqəsində maşın
rəhbərinin, sürücünün sənəd-
lərinin mövcudluğu, eləcə də
nəqliyyat vasitələrinin texniki
vəziyyəti yoxlanılır, park növ-
bətçisi tərəfindən xəttə çıxmaq
üçün icazə verilir. Bundan son-
ra xidmət rəisi tərəfindən sü-
rücülər təlimatlandırılır, hava
və yol şəraiti barədə məlumat
verilir, yol hərəkəti qaydalarına
riayət edilməsi, nəqliyyat vasi-

təsinin müəyyən edilən həd-
dən artıq olmayan sürətlə ida-
rə olunması, habelə avtomobil
hərəkətdə olarkən təhlükəsizlik
kəmərlərindən istifadə edilmə-
si barədə müvafiq tapşırıqlar
verilir. Xəttən qayıtdıqdan son-
ra parkın girişində təyin olun-
muş yerdə avtomobil saxlanılır,
maşın böyüyü avtomobili nə-
zarət-texniki məntəqəsi rəisinə
təqdim edir. O, avtomobilin
sazlığını yoxlayır, sürücü tə-
rəfindən nəqliyyat vasitəsinə
texniki qulluq göstərilir, yuyulur

və yanacaq doldurulduqdan
sonra parkda təyin olunmuş
saxlancda saxlanılır.

Görülən gündəlik işlərdən
başqa, nəqliyyat vasitələrinə
yay və qış mövsümlərində tex-
niki xidmətlər göstərilir. Bu za-
man avtomobillərdə təmir işləri
aparılır, xarici görünüşləri qay-
daya salınır. 

Kapitan A.Ağayev layiqli
xidməti, bilik və bacarığı ilə
digər yoldaşlarına nümunə ola
biləcək hərbi qulluqçuların ad-
larını da qeyd etdi. O, müddət-
dən artıq həqiqi hərbi xidmət
hərbi qulluqçularından avto-
mobil və zirehli texnika xidmə-
tində sürücü-təlimatçı baş ça-
vuş Elvin Xalıqov, tədris pro-
sesinin təminatı bölüyünün av-
tomobil taqımında manqa ko-
mandiri çavuş Bəxtiyar Talıbov
və döyüş maşınının sürücüsü
əsgər Elmar Bayramovun
məhz belə hərbi qulluqçular ol-
duqlarını diqqətə çatdırdı.

Bir sözlə, Ali Hərbi Məktə-
bin parkında mühafizə olunan
avtomobillərin və zirehli texni-
kanın saz vəziyyətdə saxlanıl-
ması diqqət mərkəzindədir. 

Ali Hərbi Məktəbin  

ştatdankənar müxbir postu

Ali Hərbi Məktəbin komandanlığı baş çavuş Kamal Qafarova həyat

yoldaşının vəfatından kədərləndiyini bildirir və dərin hüznlə başsağlığı verir.

avtomobİllərİn  və  zİrehlİ  texnİKanın  daİm 
saz  vəzİyyətdə  olmasına  xüsusİ  fİKİr  verİlİr

Rasion koronavirusa qalib gələn in-
sanlar üçün çox böyük əhəmiyyət kəsb
edir. COVID-19-dan sonra sağalan xəs-
tələr üçün koronavirusu nə dərəcədə ağır
keçirdiklərindən asılı olaraq, yeməklərin
kalori dəyərini gündə bədən çəkisinin hər
kiloqramına 20-30 kaloriyə qədər artır-
maq lazımdır. 

AZƏRTAC “MedikForum”a istinadla
xəbər verir ki, əzələ toxumasındakı at-
rofik dəyişiklikləri aradan qaldırmaq və
böyrəklərə kömək etmək üçün yüksək
enerji sıxlığı göstəricilərinə malik və çox
miqdarda zülal olan qida məhsullarını
seçmək lazımdır.

Mütəxəssislər hər gün ən azı üç-dörd
porsiya süd və mayalanmış süd məhsul-
ları, balıq, yumurta, quş əti, emal edilmə-
miş ət, lobya və soya məhsulları qəbul
etməyi məsləhət görürlər. Eyni zamanda,
pəhrizin müxtəlif çeşidli olması vacibdir,
çünki bu yolla daha çox qida komponen-

tinin əldə edilməsinə nail olmaq olar.
Meyvə və tərəvəzləri, xüsusən də möv-
sümi olanları unutmaq olmaz.

Üç əsas qida qəbulu və iki-üç qəl-
yanaltı daxil edilməli olan qidalanma re-
jimi böyük əhəmiyyət kəsb edir. Porsi-
yaların kiçik olması və daha tez-tez qə-
bul edilməsi daha yaxşı olar, bu, gün ər-
zində müntəzəm doymanı təmin edir. So-
nuncu qida qəbulu isə insanın yatmağa
getməsindən 3-4 saat əvvəl tövsiyə
olunur.

Koronavİrusa qalİb gələnlərİn
yüKsəK Kalorİlİ qİdalara ehtİyacı var

